
TULAGA PŪLEA 
(GOVERNANCE STANDARDS) 
O Tulaga Pūlea o lo'o fa'amatala mai ai le auala e tatau ona fa'atino ai galuega a se charity ua 

lesitalaina i le ACNC. E aofia latou galuega fa’asolo, gaioiga, ma so’otaga. Ina ia lesitalaina, ma 

ia tumau le lesitalaina, e tatau i se charity ona ausia nei tulaga. 

O tulaga pūlea o fa’avae tulaga-maualuga, e lē o ni tulafono faʻasaʻo mai lea la’asaga ma lea 

la’asaga, e filifili ai e charity taʻitasi gaioiga talafeagai e fetaui ma lona tele, faʻamoemoega, 

ma gaioiga. 

Latou te fesoasoani i charities ia tumau i le agalelei, fa’agaioi fa’aletulafono, ma ia tali 

manino atu ma e gafataulimā. Latou te lagolagoina fo'i le fa'atuatuaga lautele ina ia fa'aauau 

pea ona maua e se charity le lagolago mo ana galuega lelei. O nisi charity fa'alelotu o ausia ni 

tulaga patino e lē mana'omia ona mulimulita'i i nei tulaga. 

E ono Tulaga Pūlea (Governance Standards) 

Tulaga Pūlea (Governance Standards) 1 e mana'omia ai se charity e galue e leai se polofiti  

ma ia galue agai i lona fa'amoemoega o le aga lelei—e pei o a'oa'oga, lotu, fesoasoani i 

tagata e lē tagolima, po'o le puipuia o le si'osi'omaga. 

Ina ia ausia lenei tulaga, e manaʻomia le charity ona faʻaalia manino lona faʻamoemoe i 

totonu o ana pepa pūlea, lea e mafai fo’i ona taʻua o se faʻavae, tulafono faʻataʻitaʻi poʻo se 

pepa faʻalagolago. E tatau foi ona fa’agaoioia e tusa ai ma lona fa’amoemoega i lea aso ma 

lea aso ma ia faigofie ona maua e tagata lautele, mo se fa’ata’ita’iiga maua i luga o upega 

tafaʻilagi a le charity poʻo faʻasalalauga lautele(social meadia), poʻo le faʻasalalauina o le 

pepa pūlea i le ACNC Charity Register. 

Tulaga Pūlea (Governance Standard 2) e fa'atatau i le matafaioi e mafai ona tali manino atu i 

sui lesitala. 

Afai e i ai ni sui o se charity, e tatau ona faia ni la’asaga talafeagai e tu’uina atu ai i sui lesitala 

le avanoa e fai ai ni fesili, ni atugaluga, ma ia nofouta i le auala o fa’atautaia ai le charity. 

Atonu e aofia ai se fonotaga fa’aletausaga e mafai ai e sui ona fai ni fesili pe palota i mataupu 

taua. O lona uiga fo’i o le fa’asoaina atu o fa’amatalaga i gaoioiga ma tupe ma ia manino ma 

faigofie galuega fai mo sui usufono e laga ai atugaluga e uiga i le fa’agaioiga o le charity, ma 

mo le tofiaina o le komiti pūlea poo sui o le komiti. 

Tulaga Pūlea (Governance Standard 3) e mana'omia le tausisi i tulafono a Ausetalia. 

E lē tatau ona auai se charity 

i ni solitulafono matuiā poo le solia tetele fa’alautele. O le lamatiaga o faʻafitauli e mafai ona 

faʻaitiitia e ala i le iloa o tulafono autu e faʻatatau i galuega a le charity, puipuia o tupe ma 

aseta a le charity, ma le faʻaaogaina o se lisi faigofie e faʻamautinoa ai le ausia o matafaioi 

fa’aletulafono. O le ACNC e taulaʻi i mataupu ogaoga e mafai ona faʻaleagaina ai le 

faʻalagolago o tagata lautele, e pei o le taufa’asesē poʻo tupe e lē faʻatulafonoina, o lea e 

tāua ai le malamalama i tiute. 

Tulaga Pūlea (Governance Standard 4) e fa'atatau i le fa'amautinoaina o sui o le komiti pūlea 

- o loo ta'ua e le ACNC o 'Tagata Fa’atuatuaina’ - e fetaui lelei mo a latou matafaioi. 

O tagata nei e i le pūlega o loo faʻasoa le tiute e faʻatautaia lelei le charity. E manaʻomia e se 

charity le mautinoa o tagata o loʻo i lana komiti pūlea o faʻatagaina e faʻatautaia le charity. 

Ina ia faia lenei tulaga, e tatau i le charity ona siaki ni lisi lautele se lua-tasi mai le ASIC, o se 

fa’alapotopotoga tuto’atasi a le malo o Ausetalia, ma le tasi mai le ACNC - o loʻo faʻaalia ai 

tagata e lē o faʻatagaina e pūlea se charity poʻo se kamupani. 

E ta'ua latou nei ua lē agava’a i le lesitala. E tatau fo’i i le charity ona fai i sui ta’itasi o le 

komiti e saini se pepa e ta'u mai ai e lē o fa’aleaogaina latou agava’a. Afai e maua mulimuli 

ane e lē agava’a se sui o le komiti pūlea, e tatau i le charity ona faia ni la’asaga e ave’ese ai 

lea tagata mai lea matafaioi. 

Tulaga Pūlea (Governance Standard 5) e mana'omia ai Tagata Fa'atuatuaina ia malamalama 

ma mulimuli i tiute autu. 

O nei vaega e aofia ai le faʻaeteete ma le filigā, faʻamaoni ma le saʻo mo le manuia o le 

charity, alo’ese mai le faʻaaogā sesē o le tulaga poʻo faʻamatalaga, faʻaalia o fe’ese’eseaiga o 

āiā, pūlea lelei tupe a le charity ma faʻamautinoa e lē faʻaauau pea le faʻagaioiga o le charity 

pe a ua gaumativa. 

O nei tiute e atagia ai le fa’avae o le amio sa'o ma le mafaufau lelei. Ina ia ausia lenei tulaga, 

e mafai e se charity ona tuʻuina atu le taʻiala poʻo le aʻoaʻoga i ona sui o le komiti pūlea, 

‘oto’oto tiute i latou tusi tofia poʻo totonu o se faʻatonuga a le komiti, faʻamalosia faiga lelei 

o fonotaga, ma fatuina faiga faigofie mo le pūleaina o tupe ma le taulimaina o fe’ese’eseaiga 

o āiā. O lona uiga fo'i o le faia lea o se gaioiga pe a lē faataunuuina tiute. 

Tulaga Pūlea (Governance Standard 6) e feso'ota'i ma le National Redress Scheme—o se 

polokalame a le malo o Ausetalia na fa'atuina e tali atu ai i le Royal Commission i le Sāuāina 

Fa’afeusuaiga o Tamaiti i Fa’alapotopoga. E tu'uina atu ai fo’I ma le lagolago i tagata na afaina 

mai sāuāina fa'afeusuaiga o tamaiti i fa’alapotopotoga . 

Afai o se charity o, pe atonu fo’i, ua fa’ailoaina i le National Redress Scheme o loo a’afia i 

faiga fa’atautala i sāuāina fa’afeusuaiga o tamaiti i fa’alapotopotoga e tatau i le charity ona 

faia ni la’asaga talafeagai e avea ai ma fa’alapotopotoga tumaoti , e masani lava i totonu o le 

ono(6) masina. E tatau ona galulue fa'atasi le charity ma so'o se talosaga mai le Scheme ma 

tumau ai totonu pe a auai. O lenei fa'ata'ita'iga e fa'amoemoe e fa'atumauina le talitonuina 

ma le fa'atuatuaina e tagata lautele i le charity. 

Faiga Masani Tau Pulega 

E iai ni auala aogā masani e mafai ona fa'afaigofie ai le pūlea lelei i lea aso ma lea aso. 

O se amataga lelei o le fa'afou pea o pepa pūleaina a le charity ma fa'amautinoa o lo'o 

avanoa i luga o le ACNC Charity Register. 

E tāua fo’i le fausiaina o tali manino i le auala o galue ai se charity. E aofia ai le manino o le 

fa’amauina o minute, ia manino  mataupu i tupe, ma fesoʻotaʻi matalatala ma sui o le charity.  

O pūlega fa’afaigofie i le lotoifale e mafai ona puipuia ai fa'afitauli a'o le'i tupu, e pei o 

tulafono e maua ai avanoa i teugatupe mo se charity i faletupe ma fa'apefea ona fa'aaogā 

tupe. 

Ma le vaega mulimuli, o le tuʻuina atu o aʻoaʻoga fa’aauau e fesoasoani i le komiti pūlea e 

tumau le mautinoa i ana matafaioi, aemaise lava mo le pūleaina o tupe ma feteʻenaʻiga o 

āiā. 

 

 

 


